
				এই পাতাটির মুদ্রণ সংশোধন করা প্রয়োজন। 
.
I
১৭৪
টম ব্রাউনের স্কুলজীবন। অবস্থা পূর্বের চেয়ে এখন ভাল ছিল। এবং প্রথম কৌতুহল নিবৃত্ত হওয়ায় সে উপাসনায়ও এখন বেশী মনঃসংযােগ করিতে পারিয়াহিল । প্রার্থনার পর স্তোত্ৰগানের সময় যখন গির্জার ঈষৎ অন্ধকার হইয়া আসিতে লাগিল তখন মনে হইল যথার্থ ই সে এবার উপাসনা করিতেছে। তারপর তাহার জীবনের, যেমন রাগবি বালকমাত্রেরই জীবনের, সৰ্বশ্রেষ্ঠ ঘটনা সমাগত হইল, অর্থাৎ আচার্যের মুখনিঃসৃত প্রথম উপদেশবাণী শ্রবণ।
আমার চেয়ে অনেক যােগ্যতর লেখনী সে দৃশ্য বর্ণনা করিয়াছে। ওক কাঠের উপদেশমঞ্চ ছাত্রগণের আসনের উর্দ্ধে সম্পূর্ণ পৃথভাবে দণ্ডায়মান, মঞ্চের উপর দীর্ঘ তেজঃপুঞ্জ আকৃতি, প্রদীপ্ত চক্ষু, কণ্ঠস্বর কখনও বংশীগুঞ্জনের ন্যায় কোমল, কখনও লঘুপদাতিক-সৈন্যের ভেরী নিশ্বনের ন্যায় সুস্পষ্ট ও উন্মাদনাময়—সেই যে তিনি প্রতি রবিবারে সেইখানে দাঁড়াইয়া স্বীয় প্রভুর, পুণ্য ও ন্যায় ও প্রেম ও ঐশ্বর্যের রাজাধিরাজের, গুণ কীৰ্ত্তন ও সাক্ষ্যদান করিতেন, তাহারই ভাবে তাঁহার হৃদয় পূর্ণ ছিল, এবং তাহারই শক্তিতে তাহার প্রতিবাক্য অনুপ্রাণিত হইত। বালকদিগের তরুণ মুখগুলি সমস্ত ভজনালয়ের দৈর্ঘ্য ব্যাপিয়া নিম্নোক্রমে স্তবকে স্তবকে প্রকাশমান, তাহার মধ্যে। এমন ছেলেও আছে যে সদ্য মা ছাড়িয়া আসিয়াছে, এবং এমন যুবক আছে যে পর সপ্তাহেই এই বিরাট সংসার ক্ষেত্রের মধ্যে নিজের শক্তিতে প্রবুদ্ধ হইয়া প্রবেশ করিতে চলিয়াছে—এ দৃশ্য অতি মহান ও গম্ভীর দেখাইত, বিশেষ এই সময়ে যেমন আর কখনও ততদুর নয়, কারণ এই সময়ে ভজনালয়ের আলােক গুলি কেবল মাত্র বেদীর ও প্রিপােষ্টারগণের আসনের সন্নিকটেই স্থাপিত হইত, এবং আসন্ন সন্ধ্যার মৃদু ধূসনিমা ভজনালয়ের অপর সমস্ত অংশ শনৈঃ শনৈঃ সংক্রমণ করিয়া

